
GOUVÈNÈ CUOMO ANONSE DEZIYASYON 12 NOUVO ZÓN OPÓTINITE 
ENDISTRIYÈL 

 
Eta ap bay Gouvènman Lokal yo zouti pou yo revitalize kominote yo toupatou nan 

Eta New York 

 
 
Gouvènè Andrew M. Cuomo jodia te anonse dezisyasyon 12 nouvo zòn opòtinite 
endistriyèl nan kominote yo toupatou nan New York. Deziasyon sa yo ap ede patisipan 
yo devlope strateji pou revitalize katye yo ki te afekte akoz de pwopriyete yo ki delabre 
e ki nan move kondisyon. Yap bay pwojè nan zòn sa yo stati priyorite pou sibvansyon e 
devlopè pwojè yo ka gen aksè anplis nan pwogram rekonpans kredi taks Netwayaj zòn 
Endistriyèl (Brownfield Cleanup Program, BCP). 
 
“Deziyasyon zòn opòtinite endistriyèl yo ap fasilite restorasyon ak devlopment kominote 
ki devaste yo nan eta”, Gouvènè Cuomo te deklare. “Chak nan sit sa yo posede gwo 
potansyèl pou devlopman ekonomik ak kreyasyon djòb, e deziyasyon sa yo pral ekipe 
patnè lokal yo avèk resous yo bezwen pou enplemante vizyon yo pou revitalizasyon 
kominote a.” 
 
Depatman Deta New York ap jere Pwogram Zòn Opòtinite Endistriyèl la (Brownfield 
Opportunity Areas Program). 12 nouvo deziyasyon sa yo pral pote kantite total zòn 
Opòtinite Endistriyèl yo nan Eta New York a 38. Pou fasilite travay ki nesesè pou jwenn 
yon deziyasyon, chak nan kominote sa yo ki patwone te resevwa lajan atravè pwogram 
nan pou konplete yon nominasyon ki gen ladan strateji revitalizasyon ki devlope 
spesyalman pou ankouraje redevlopman son epi amelyore kalite anviwonman nan zòn 
ki afekte yo. Kalite katye ak zòn kote resous pwogram yo te aplike gen ladan 
fabrikasyon endistriyèl, koridò komèsyal, rezidansyèl, anba lavil ak bòdmè yo. 
 
Sekretè Deta New York Rossana Rosado te deklare, “Nou menm nan Depatman 
Deta fyè paske nou te sipòte travay lidè lokal yo pou envizyone yon chemen delavan 
nan renesans Empire State epi kite yon eritaj ekonomik dinamik pou vil ak bouk nou yo. 
Deziyasyon Zòn Opòtinite Endistriyèl (Brownfield Opportunity Area, BOA) la non sèlman 
siyale angajman nou pou ede kominote yo rive atenn pwòp objektif yo pou 
revitalizasyon, men tou li bay yon rekonpans reyèl pou atire envestisman prive ak piblik 
pou zòn delabre sa yo.” 
 
Komisyonè Depatman Konsèvasyon Anviwonman, Basil Seggos, te 



deklare, “Grasa lidèchip Gouvènè Cuomo, pwogram Endistriyèl New York la te lakoz 
nan netwayaj ak redevlopman ansyen sit endistriyèl yo nan Eta, e anons jodia sou 
deziyasyon BOA adisyonèl sa yo pral stimile alafwa remedyasyon anviwonmantal ak 
devlopman ekonomik toupatou nan kominote sa yo. Map rete tann pou m travay avèk 
Sekretè Deta Rosado ansanm avèk tout patnè yo kòm nap kontinye restore pwopriyete 
ki delabre yo nan eta epi remete yo nan itilizasyon pwodiktif.” 
 
Prezidan New Partners for Community Revitalization, Val Washington, te deklare, 
“Pwogram Zòn Opòtinite Endistriyèl la te vrèman evolye nan de dènye ane ki sot pase 
yo, avèk plizyè douzèn deziyasyon, finansman renouvle ak asistans kredi taks 
endistriyèl enpòtan pou ede fè vizyon kominote yo vini yon reyalite. Dènye etid resan 
nou te demontre ke pwogram sa - inik pami eta yo - ap travay jan li te deziyen, epi bay 
pwomès reyèl pou kominote yo ke lòt pwogram devlopman ekonomik yo pat atenn.” 
 
Prezidan Krog Corporation, Paul Neureuter, te deklare, “Devlope yon pwopriyete ki 
kontamine se yon pwojè difisil e kredi taks ka rann netwayaj ak redevlopman endistriyèl 
yo finansyèman posib. Redevlopman kredi taks disponib pou pwojè BCP yo nan Zòn 
Opòtinite Endistriyèl ki deziyen yo pral, mwen kwè, pèmèt epi ankouraje envestisman 
sektè prive nan zòn sa yo.” 
 
Eta New York bay yon rekonpans kredi taks pou ankouraje sektè prive a netwaye sit 
endistriyèl yo ki lokalize nan zòn Opòtinite Endistriyèl ki deziyen yo, lè yon sit Zòn 
Opòtinite Endistriyèl anwole nan Pwogram Netwayaj Endistriyèl la e redevlopman l 
konsistan avèk vizyon kominote a pou revitalizasyon jan li te detèmine nan nominasyon 
l oswa plan an. Rekonpans sa jiska 5% nan depans redevlopman elijib yo grasa kredi 
taks redevlopman endistriyèl, disponib pou kontribyab ki kalifye yo, avèk pwojè sou sit 
Zòn Opòtinite Endistriyèl ki anwole nan netwayaj endistriyèl ke Sekretè Deta detèmine e 
yo an konfomite avèk objektif ansanm avèk priyorite ki te etabli nan nominasyon oswa 
plan ki te apwouve a pa Sekretè a pou zòn nan. 
 
Anplis de deziyasyon Zòn Opòtinite Endistriyèl, jodia Gouvènè Cuomo te anonse ke 
aplikasyon yo disponib pou devlopè pwojè yo mande Sekretè Deta pou l revize yon 
devlopman ki te pwopoze epi fè detèminasyon referans konfòmeman a Zòn Opòtinite 
Endistriyèl la. Wap jwenn plis enfòmasyon sou sitwèb Depatman Deta. 
 
12 nouvo Zòn Deziyasyon Opòtinite Endistriyèl yo se: 
 
North Country 
 
Zòn Opòtinite Endistriyèl Sant Bòdmè anba lavil, Vil Ogdensburg, Konte St. 
Lawrence: Zòn Opòtinite Endistriyèl sa gen ladan apeprè 330 kawo tè ki lokalize sou 
bò rivyè St. Lawrence ak Oswegatchie nan sant anba lavil Vil Ogdensburg ki karakterize 
pa 158 sit vid ak endistriyèl. Objektif prensipal revitalizasyon kominote a se pou 
retounen sit bòdmè endistriyèl ki pa itilize ase yo nan itilizasyon ekonomik pwodiktif. 
Rekòmandasyon prensipal yo santre sou pwojè yo ki nan kat distri redevlopman, sa ki 
gen ladan Distri Diamond/Shade Roller, Distri Marina, Distri Fort de La Presentation, 

http://www.dos.ny.gov/opd/programs/brownFieldOpp/BOAConformance.html


ansanm avèk Distri Augsbury. Envestisman stratejik piblik pral ede ogmante nouvo 
devlopman finansman prive epi bati elan pou transfòmasyon tout bòdnè Ogdensburg. 
Yon pwogram sibvansyon Zòn Opòtinite Endistriyèl $355,500 finanse pou planifye 
aktivite yo nan zòn lan. 
 
Majistra Vil Ogdensburg, Wayne L. Ashley, te deklare, “Deziyasyon Zòn Opòtinite 
Endistriyèl bòdmè anba lavil Ogdensburg se yon akonplisman enteresan, e li se yon 
pwochen etap enpòtan nan revitalize bòdmè vil la. Inisyativ Zòn Opòtinite Endistriyèl la 
se yon zouti ki pral ede kominote yo reyalize potansyèl endistriyèl bòdmè nou yo kòm 
byen dinamik yon fwa ankò. Se yon okazyon enpòtan pou kominote nou an ansanm 
avèk rejyon North Country a.” 
 
Rejyon Mid-Hudson 
 
Zòn Opòtinite Endistriyèl Bòdmè Kingston, Vil Kingston, Konte Ulster: Zòn 
Opòtinite Endistriyèl sa gen ladan yon zòn 70-kawo tè avèk plis pase 25 sit endistriyèl ki 
lokalize nan zòn bòdmè istorik Rondout Creek nan Vil la. Zòn nan gen ladan de fasad 
sou toulède pati wiso yo ak rivyè Hudson, e li gen ladan yon melanj maritim istorik, 
devlopman rezidansyèl ak komès andetay. Objektif prensipal revitalizasyon kominote a 
pou pwojè yo ki dwe reyalize gen ladan: amenajman endistriyèl; redevlopman sit a 
plizyè itilizasyon ki oryante nan bòdmè a pral kreye travay ak devlopman taksab pandan 
lap kenbe gwo koneksyon nan katye bò mòn yo epi ogmante aksè piblik nan ak bò 
bòdmè a. Yon pwogram sibvansyon Zòn Opòtinite Endistriyèl $474,300 te finanse pou 
planifye aktivite yo nan zòn lan.  
 
Majistra Vil Kingston, Steven T. Noble, te deklare, “Istwa endistriyèl Kingston, alafwa 
sou bòdmè a ak nan sant vil la, te kite kèk pwopriyete konpwomi e li te rann devlopman 
pwopri yete sa yo vin pi difisil pandan ane yo. Enplemantasyon Strateji Zòn Opòtinite 
Endistriyèl la bay yon plan pou amelyorasyon kèk nan pwopriyete sa yo. Anplis, efò sa 
yo depoze fondasyon ki nesesè pou idantifye redresman pou sit endistriyèl yo epi 
finalman fè yo konvnab pou devlopman. Depatman Deta New York te demontre sipò l 
pou inisyativ revitalizasyon bòdmè nou yo nan dènye ven ane ki sot pase yo, san sa 
nou pa tap fè kalite pwogrè sa yo nan etabli ak amelyore sektè rivren dinamik ak 
pwospè nou an. Mwen vle remèsye Depatman an pou sipò sa kòm nap kontinye adrese 
pwopriyete bò lanmè nou yo.” 
 
Long Island 
 
Zòn Opòtinte Endistriyèl Peconic Koridò River/Route 25, Vil Riverhead, Konte 
Suffolk: Zòn Opòtinite Endistriyèl sa gen ladan yon zòn 452-kawo tè nan anba lavil 
Riverhead sou la Rivyè Peconic, sa ki karakterize pa 18 sit vid ak potansyèl endistriyèl. 
Objektif revitalizasyon prensipal kominotè a gen ladan: revitalize anba lavil la nan atire 
devlopman ki mete anfaz epi akomode eko-sistèm ak agrikilti ki gen rapò avèk touris, 
amelyore Main Street ansanm avèk Art ak Distri Istorik, fè anba lavil la vin pi pratikab, 
bay atraksyon kiltirèl inik; epi amelyore aksè bòdmè ansanm avèk tout opòtinite lwazi 
yo. Yon pwogram sibvansyon Zòn Opòtinite Endistriyèl $567,000 finanse planifikasyon 



aktivite yo nan zòn lan. 
 
Sipèvizè Vil Riverhead, Sean M. Walter, te deklare, “Vil Riverhead apresye anpil  
Depatman Deta New York paske yo finanse sibvansyon Zòn Opòtinite Endistriyèl Eco 
Koridò Peconic River/NYS Route 25. Etid sou Zòn Opòtinite Endistriyèl la te pwograme 
nan bon fason kòm anba lavil istorik Riverhead ap obsève yon vag nouvo devlopman 
grasa envestisman piblik ak prive sou plis pase $70 milyon dola nan sèlman dènye 
katran ki sot pase yo sa ki gen ladan ouvèti bilding Woolworth, plizyè ouvèti biznis ak 
yon nouvo bilding konsèp biwo pataje ki te premye nan kalite sa nan Lès Long Island. 
Finansman Zòn Opòtinite Endistriyèl la te ede anba lavil Riverhead kontinye sou 
chemen devlopman entelijan e li te kontribye nan efò vil la pou analize tandans 
ekonomik ak mache a sou kondisyon ki egziste deja, vize re-itiilzayson ak opòtinite 
devlopman pou envestisman prive ak pwoblèm estasyonman, epi afine zonaj Riverhead 
kòm nouvo sant pou envestisman nan Konte Suffolk.” 
 
Zòn Opòtinite Endistriyèl Seksyon riral Riverside, Vil Southampton, Konte 
Suffolk: Zòn Opòtinite Endistriyèl la gen ladan 468-kawo tè nan seksyon riral Riverside 
nan fen pati lès Long Island ki karakterize pa delabreman ak abandonman. Zòn nan gen 
ladan omwen 15 posib sit endistriyèl. Objektif prensipal revitalizasyon kominotè gen 
ladan: retire delabreman, renove pwopriyete atravè redevlopman, ak atraksyon nouvo 
itilizasyon komèsyal nan zòn lan ki pral bay byen ki nesesè, sèvis ak travay nan 
kominote a, ansanm avèk devlopman taksab pou soulaje gwo chaj lou taks lekòl sou 
seksyon riral la. Yon Pwogram sibvansyon Zòn Opòtinite Endistriyèl $236,900 finanse 
planifikasyon aktivite nan zòn lan. 
 
Sipèvizè Vil Southampton, Jay Schneiderman, te deklare, “Vil Southampton 
rekonesan pou finansman an, patenarya ansanm avèk oryantasyon ke Depatman Deta 
New York te bay pandan tout pwosesis la pou prepare Plan Zòn Opòtinite Endistriyèl la. 
Plan sa pou revitalizasyon seksyon riral Riverside la te benefisye egalman de sipò 
konplè ansanm avèk patisipasyon kominote a. Nap rete tann pou n kontinye patenarya 
avèk Eta, kominote a, mèt pwopriyete ak devlopè yo. Ansanm nou ka fè New York ale 
delavan avèk enplemantasyon plan sa a ki pral transfòme kominote delabre yo an yon 
pwen santral dinamik sou Rivyè Peconic nan yon antre enpòtan nan Vil Southampton 
ak nan fen pati Lès Long Island.” 
 
Zòn Opòtinite Endistriyèl Estasyon Huntington, Vil Huntington, Konte Suffolk: Zòn 
Opòtinite Endistriyèl sa gen ladan yon zòn 640-kawo tè ki santre sou estasyon tren 
LIRR Vil Huntington. Karakterize pa omwen 27 sit endistriyèl potansyèl, zòn nan 
konpoze de garaj, teren sifas pakin, ansanm avèk pati teren vid ki manke itilize ki 
lokalize otou estasyon tren an, e li se rezilta defrichman a gran echèl pandan efò 
renouvèlman iben pase yo. Objektif prensipal revitalizasyon kominotè gen ladan: 
devlopman itilizasyon miks komèsyal solid ki chita a distans de estasyon LIRR, sa ki 
gen ladan yon otèl, devlopman rezidansyèl ak komès andetay ak paking; ameyorasyon 
peyizaj; ak amenajman ansanm avèk redevlopman sit endistriyèl yo pou kreye yon plas 
ini ak akeyan pou nouvo katye ak aktivite biznis kap fèt $340,000 nan finansman 
Pwogram Zòn Opòtinite Endistriyèl pou planifikasyon aktivite pou zòn nan.  



 
Sipèvizè Vil Huntington, Frank Petrone, te deklare, “Deziyasyon Zòn Opòtinite 
Endistriyèl la pral ede ogmante epi akselere efò revitalizasyon ki ankou nan Estasyon 
Huntington epi ede restore sa ki te yon kominote dinamik yon mwatye syèk de sa. 
Deziyasyon sa pral ede Vil la pran avantaj sou Powgram kredi taks netwayaj sit 
endistriyèl Eta New York yo epi jwenn preferans nan aplike pou sibvansyon, ki ta bay 
ranfòsman enpòtan nan enplemante plan Vil la. Mwen remèsye Gouvènè Cuomo 
ansanm avèk Depatman Deta paske yo te mete Estasyon Huntington nan pwogram sa 
a.” 
 
Vil New York  
 
Zòn Opòtinite Endistriyèl Rivyè Harlem, Bronx, Konte Bronx: Zòn Opòtinite 
Endistriyèl sa anglobe plis pase 200 kawo tè sou pati Bronx lan nan Rivyè Harlem; yon 
bann tè etwat ki pwolonje nan pati nò sou bòdmè a apati West 149th Street nan Sid 
Bronx kote rivyè Harlem rankontre avèk rivyè Hudson. Zòn nan konteste pa apeprè 63 
sit endistriyèl vid ki manke itilize ansanm avèk difikilte aksè. Objektif prensipal 
revitalizasyon kominotè gen ladan: devlopman yon distri park dinamik bòdmè a ki 
konekte pa Harlem River Greenway e li relye nan pi gwo sistèm greenway Putnam ak 
NYC; koneksyon stratejik sou bòdmè a ak nan kominote ki gen mòn yo;  
ansanm avèk amenajman anviwonmantal ak restorasyon teren nan zòn etid la. Yon 
Pwogram sibvansyon Zòn Opòtinite Endistriyèl $355,230 finanse aktivite planifikasyon 
pou zòn nan. 
 
Prezidan Awondisman Bronx, Ruben Diaz Jr., te deklare, “Mwen vle remèsye alafwa 
Gouvènè Cuomo ansanm avèk Depatman Deta paske yo deziyen zòn Endistriyèl Rivyè 
Harlem sa epi rekonèt gwo travay long ki fèt pa Konsèy Bronx pou Kalite Anviwonman 
ansanm avèk Depatman Park ki te kondwi nou nan pwen sa. Mwen te sipòte etid 
Endistriyèl Rivyè Harlem depi nan kreyasyon l paske li rekonèt ke kalite deziyasyon sa 
ap depoze fondasyon pou reyalize son devlopman anviwonmantal epi amelyore kalite 
lavi pou elektè mwen yo.” 
 
Joyce Hogi, Prezidan Konsèy Anviwonmantal Bronx pou Kalite te deklare, 
“Konsèy Anviwonmantal Bronx pou Kalite rekonesan a Eta New York ansanm avèk 
Gouvènè Cuomo sou opòtinite pou prezante vizyon anviwonmantal nou pou jere peyizaj 
endistriyèl Harlem grasa bio-remedyasyon ak restorasyon ekolojik natirèl nan 
deziyasyon ak pwogram Zòn Opòtinite Endistriyèl.” 
 
Komisyonè NYC Parks, Mitchell K. Silver, FAICP te deklare, “NYC Parks fyè paske li 
te fè patenarya avèk Konsèy Anviwonmantal Bronx pou Kalite sou Pwogram Zòn 
Opòtinite Endistriyèl pou atikile vizyon kominote a pou yon Rivyè Harlem revitalize. 
Avèk zòn deziyasyon Opòtinite Endistriyèl, Vil la pi byen pozisyone pou fè vizyon sa vini 
yon reyalite.” 
 
Zòn Opòtinite Endistriyèl Cypress Hills, Brooklyn, Konte Kings: Zòn Opòtinite 
Endistriyèl sa anglobe 462 kawo tè e li gen ladan 40 sit endistriyèl potansyèl nan katye 



Cypress Hills/East New York Brooklyn. Objektif prensipal revitalizasyon kominotè gen 
ladan: yon gwo varyete zòn planifikasyon pou pèmèt redevlopman sit stratejik pou 
ogmante lojman a bon mache ansanm avèk kreyasyon nouvo opòtinite travay pou 
rezidan katye yo, amelyore aksè pou park ak espas lib; ak pi gwo disponibilite pou 
manje fre nan benefis sante pou tout kominote Cypress Hills/East New York. 
$1,418,743 nan Pwogram sibvansyon Zòn Opòtinite Endistriyèl pou planifye aktivite pou 
zòn nan. 
 
Prezidan Awondisman Brooklyn, Eric L. Adams, te deklare, “Nou dwe ogmante 
chak pati teren pou ogmante benefis li pou kominote yo nan Brooklyn, patikilyèman pou 
adrese pwoblèm pèsistan tankou apwovizyonman limite nan lojman ki vrèman a bon 
mache, aksè a bon jan kalite manje fre, ansanm avèk espas ki stimile kreyasyon travay 
ak otonomi kominote a. Avèk otan de 462 kawo tè ki potansyèlman disponib pou 
devlopman nan Cypress Hills ansanm avèk Lès New York, nou gen yon opòtinite pou 
bati sou enfrastrikti fanmi ansanm avèk pwopriyetè ti biznis yo -- ki se pati esansyèl 
katye nou yo -- bezwen pou viv ak travay isit la. Nou pa ka kite okenn resous sou tab la 
kòm nap takle defi abòdabilite nan Brooklyn.” 
 
Michelle Neugebauer, Direktè Egzekitif, Cypress Hills Local Development 
Corporation te deklare, “Nou remèsye Gouvènè a pou angajman l nan Pwogram Zòn 
Opòtinite Endistriyèl la, ansanm avèk resous ki angaje avèk atansyon nan opòtinite ki te 
prezante pa redevlopman endistriyèl grasa patisipasyon planifikasyon kominotè. Nou 
kontan epi nou espere ke deziyasyon sa pral atire plis envestisman nan katye Cypress 
Hills/East New York nan lojman ki vrèman a bon mache, elaji manifakti ansanm avèk 
aktivite ki jenere travay, nouvo etablisman kominotè ak pi bon jan kalite manje fre nan 
katye a -- rezidan yo te idantifye tout priyorite yo grasa pwosesis ki otorize pa pwogram 
Zòn Opòtinite Endistriyèl.” 
 
Zòn Opòtinite Endistriyèl Lwès Brighton, Staten Island, Konte Richmond: Zòn 
opòtinite Endistriyèl sa gen ladan yon zòn apeprè 120-kawo tè ki karakterize avèk 41 sit 
endistriyèl potansyèl ki lokalize nan Richmond Terrace nan seksyon Lwès Brighton nan 
litoral Nò Staten Island. Pwojè a anglobe yon pati de-mil nan pati litoral Nò senk-mil de 
bòdmè Staten Island e li gen ladan yon melanj maritim, endistriyèl ak itilizasyon 
rezidansyèl. Objektif prensipal revitalizasyon kominotè gen ladan: ankouraje devlopman 
itilizasyon miks nan sant katye istorik yo; ranfòse sektè endistriyèl martim nan pou kreye 
bon jan kalite travay, ogamnte aksè piblik nan bòdmè a; amelyore koneksyon milti 
modal ak mobilite; ak amenajman kontaminasyon endistriyèl pou kreye yon bon jan 
kalite anviwonman kote pou moun viv ak travay. Yon pwogram sibvansyon Zòn 
Opòtinite Endistriyèl $339,300 finanse pou planifikasyon aktivite nan zòn lan. 
 
Prezidan Awondisman Staten Island, James S. Oddo, te deklare, “Mwen ta renmen 
remèsye Gouvènè Cuomo ansanm avèk Depatman Deta paske li te deziyen Zòn 
Opòtinite Endistriyèl Lwès Brighton. Zòn sa nan Staten Island se yon zòn ki gen yon 
gwo potansyèl, ak yon divèsite sou itilizasyon aktyèl yo, sa ki gen ladan yon endistri 
maritim dinamik sou Teras Bòdmè Richmond an. Konpliman pou tout manm kominote 
yo ki te patisipe nan pwosesis sansibilizasyon piblik la nan dènye ane ki sot pase yo. 



Deziyasyon sa pral fè yon wout long nan ede nan revitalizasyon zòn nan.” 
 
Loretta Cauldwell, Direktè Egzekitif, West Brighton Local Development 
Corporation te deklare, “West Brighton Community Local Development Corporation 
kontan paske li te resevwa deziyasyon Zòn Opòtinite Endistriyèl West Brighton, sa ki se 
pwodui anpil kontribisyon bò kote rezidan lokal yo, pwopriyetè biznis, mèt pwopriyete, 
ansanm avèk moun ki gen enterè ki te patisipe nan aktivite sansibilizasyon piblik zòn 
Opòtinite a ansanm avèk atelye travay ke yo te òganize pandan dezan ki sot pase yo. 
Pwogram Zòn Opòtinite Endistriyèl la te ede avanse pwosesis sansibilizasyon piblik sa, 
fòmalize ak redefini vizyon kominote a pou Zòn Opòtinite Endistriyèl, epi pwodui yon 
plan stratejik pou reyalize vizyon sa.” 
 
Majistra Biwo Remedyasyon Anviwonman NYC, Dr. Daniel Walsh, te deklare, “Vil 
New York aplodi gwo travay ke Cypress Hills LDC, Konsèy sou Kalite Anviwonman 
Bronx, ansanm avèk West Brighton LDC te fè nan kominote yo. Yo te itilize Pwogram 
Zòn Opòtinite Endistriyèl la ak Sibvansyon Rekonpans Endistriyèl NYC pou enplike 
manm kominote yo nan yon pwosesis pou genyen yon pi gwo konpreyansyon sou 
bezwen lokal yo epi idantifye pwopriyete endistriyèl yo pou redevlopman pou reponn a 
bezwen sa yo. Deziyasyon sa bay tou sipò enpòtan pou pwogram planifikasyon 
endistriyèl kominotè ki baze sou plas pwogram ki te etabli daprè plan OneNYC Majistra 
de Blasio. Deziyasyon Zòn Opòtinite Endistriyèl sa yo pa Depatman Deta New York pral 
ankouraje netwayaj anviwonmantal esansyèl e lap ouvri pòt pou envestisman eta nan 
pwopriyete sa yo pou ede avanse vizyon kominote yo.” 
 
Southern Tier 
 
Zòn Opòtinite Endistriyèl First Ward, Vil Binghamton, Konte Broome: Zòn 
Opòtinite Endistriyèl sa gen ladan apeprè 506 kawo tè, e li karakterize avèk 41 
potansyèl sit endistriyèl. Zòn nan lokalize nan pati Nò anba lavil Vil Binghamton, ant 
Chenango River ak koridò I-86, avèk yon karaktè itilzasyon miks ke yo ka retrase nan 
devlopman istorik li kòm yon katye endistriyèl pou viv ak travay. Objektif prensipal 
revitalizasyon kominotè gen ladan: konstriksyon konplè Charles Street Business Park; 
bay opòtinite mache pou envestisman prive; stabilizasyon lojman ak redevlopman; 
revitalizasyon komèsyal ak itilizasyon melanje ranplisaj; ansanm avèk amelyorasyon 
piblik tankou antre amelyore ak peyizaj lari, koneksyon peyton /bisiklèt, ak pwoteksyon 
inondasyon ak kontwòl dega. Yon Pwogram sibvansyon $347,000 pou Zòn Opòtinite 
Endistriyèl finanse pou planifikasyon aktivite nan zòn lan.  
 
Zòn Opòtinite Endistriyèl Koridò Rivyè Nò Chenango, Vil Binghamton, Konte 
Broome: Zòn Opòtinite Endistriyèl sa anglobe apeprè 407 kawo tè nan seksyon nò-
santral vil la, avèk limit ki gen ladan Henry St.pou rive nan sid, Brandywine Highway 
nan lès, Bevier St. nan nò ak rivyè Chenango nan lwès. Zòn nan karakterize pa plis 
pase 28 sit potansyèl endistriyèl. Objektif prensipal revitalizasyon kominotè gen ladan: 
nouvo devlopman ki adrese bezwen kominote a tankou lojman ak yon episri manje; 
revitalizasyon pwopriyete rezidansyèl ak komèsyal vid ki deteryore; devlopman ranplisaj 
melanje, retou redevlopman nan sit stratejik tankou Binghamton Plaza nan itilizasyon 



pwodiktif konplè; pi bon entegrasyon sou etid zòn nan avèk balans Vil la; ak 
amelyorasyon piblik tankou aksè amelyore ansanm avèk amelyorasyon nan 
riverfront/gateway. Yon Pwogram sibvansyon $147,570 pou Zòn Opòtinite Endistriyèl 
finanse pou planifikasyon aktivite nan zòn lan. 
 
Majistra Vil Binghamton, Richard C. David, te deklare, “Zòn Opòtinite Endistriyèl 
First Ward and Koridò Nò Rivyè Chenango gen potansyallite enkwayab pou devlopman 
ekonomik. Pwosesis planifikasyon Zòn Opòtinite Endistriyèl la te konplete efò Vil la ki 
ankou pou evalye epi planifye redevlopman nan zòn kle sa yo. Deziyasyon Zòn 
Opòtinite Endistriyèl la pral debloke nouvo patenarya ansanm avèk resous pou devlope 
sou efò nou yo ki ankou pou konbat delabreman, ranfòse distri biznis katye yo epi 
sipòte revitalizasyon kominotè.” 
 
Zòn Opòtinite Endistriyèl Southside Rising, Vil Elmira, Konte Chemung: Zòn 
Opòtinite Endistriyèl sa gen ladan 440 kawo tè ki lokalize nan pati sidès Vil Elmira, 
apeprè bòne pa Rivyè Chemung sou pati nò a, Sid nan Main Street sou pati Lwès, 
Miller ak Morrow Streets sou pati sid ak Robinson Street sou pati lès. Zòn nan, ki 
karakterize pa plis pase 36 potansyèl sit endistriyèl, gen ladan anpil pwopriyete ki 
abandone, vid epi ki manke itilize. Objektif prensipal revitalizasyon kominotè gen ladan: 
mete zonaj ajou, standa konsepsyon, ak reyabilitasyon rezèv lojman pou ranfòse katye 
yo; ranplisaj devlopman miks ak amelyorasyon peyizaj lari a nan pati sid koridò Main 
Street; redevlopman pou retounen sit stratejik, sa ki gen ladan pwopriyete Chemung 
Foundry, Erie Plaza ak Red Barn, nan itilizasyon aktif; ak amelyorasyon piblik tankou 
antre amelyore, ak ekipman pyeton. $271,736 nan Pwogram sibvansyon Opòtinite 
Endistriyèl pou finanse planifikasyon aktivite pou zòn nan. 
 
Majistra Vil, Daniel Mandell, te deklare, “Nou ta renmen remèsye Eta New York e 
patikilyèman Depatman Deta paske yo te bay finansman ak oryantasyon pou konplete 
pati sid Elmira Rising Strateji Revitalizasyon Zòn Opòtinite Endistriyèl. Jiska dat nou te 
deja resevwa $200,000 nan finansman New York Main Street pou Sid Main Street ak 
yon $3.8 milyon dola anplis ki te anonse pa twò lontan de sa anba Prim Finansman 
Inifye 2015 New York State Homes and Community Renewal pou pwojè Revitalizasyon 
Katye Chemung Crossing. Travay ki te fèt nan Zòn Opòtinite Endistriyèl la te ale 
delavan nan yon novuo Plan Prensipal Konpreyansif pou Vil la nan kad Zòn Opòtinite 
Endistriyèl ki te deziyen an nan inisyativ zòn ki vize nan revitalizasyon anba lavil Elmira. 
Nou pa ka tann pou nou kontinye travay etwatman avèk Eta New York sou pwojè yo ki 
nan Zòn Opòtinite Endistriyèl nou an ki gen potansyèl pou adrese sit endistriyèl yo, 
kreye travay, amelyore katye nou yo, epi revitalize kominote nou an.” 
 
Mohawk Valley 
 
Zòn Opòtinite Endistriyèl, Vil Amsterdam, Konte Montgomery: Zòn Opòtinite 
Endistriyèl Waterfront Heritage anglobe apeprè 104 kawo tè sou bòdmè Mohawk River 
ak anba lavil Vil la, e li karakterize avèk 14 sit endistriyèl vid, oswa ki manke itilize. 
Objektif prensipal revitalizasyon kominotè dwe reyalize gen ladan: ranfòse baz 
komèsyal anba lavil la ak baz taks avèk nouvo sit rezidansyèl, komèsyal ak itilizasyon 



biwo; idantifye opsyon transpòtasyon pa chemedefè; epi etabli yon koneksyon veyikil 
definitif ak pyeton ant katye nan pati Sid yo, bòdmè a ansanm avèk anba lavil la. 
Rekòmandasyon kle ki gen nan nominasyon Zòn Opòtinite Endistriyèl la santre sou 
pwojè ansanm avèk lòt aksyon ki pral vini katalizè pou redevlopman zòn nan, sa ki gen 
ladan redevlopman sit Chalmers, ekstansyon amelyorasyon peyizaj lari a, enstalasyon 
yon enfrastrikti telekominikasyon dènye kri, relokasyon Estasyon Tren Amsterdam an 
yon nwayo komèsyal kòm yon etablisman milti-modal ansanm avèk itilizasyon miks, ak 
selebrasyon etnisite kominote a grasa kreyasyon yon “Ranje Restoran.” Pwogram 
sibvansyon Zòn Opòtinite Endistriyèl totalize $172,982 finanse pou aktivite 
planifikasyon. 
 
Michael Villa, Majistra Vil Amsterdam te deklare, “Nou pa ka tann pou zòn 
Waterfront Heritage nou an ki te deziyen kòm yon Zòn Opòtinite Endistriyèl. Travay 
avèk Depatman Deta New York, nou te devlope yon strateji revitalizasyon pou anba 
lavil nou an ansanm avèk zòn bòdmè Vil la, sa ki pral sèvi kòm yon gid pou pwochen 
devlopman. Jiska dat, nou te deja fè $32 milyon nan envestisman piblik ak prive nan 
Zòn Opòtinite Endistriyèl nou an, e avèk rekonpans finansye konfere pa deziyasyon Zòn 
Opòtinite Endistriyèl fòmèl la, nap rete tann pou nou devlope inisyativ sa yo epi kreye 
yon avni ki pi garanti pou Amsterdam.” 

